
INTERKULTURALNE KOMPETENCIJE UCENIKA U ODNOSU NA NIVO
OBRAZOVANJA NJIHOVIH RODITELJA | MATERIJALNI STATUS

SaZetak: Interkulturalne kompetencije su klju¢na vjestina za Zivot u savremenom drustvu, jer se
stalno suocavamo s potrebom za prilagodavanjem i saradnjom sa ljudima razliitih kultura. Kako
bi se uspjesno prilagodili, neophodno je razviti nove oblike ponasanja. Osnovne osobine poput
otvorenosti, tolerancije i sposobnosti za komunikaciju postaju osnovne i za snalazenje u takvom
okruZeniju, a ove vjestine treba uciti ve¢ od malih nogu. Vaspitanje koje pomaze djeci da Zive i
rade u multikulturalnim sredinama doprinosi njihovom licnom razvoju, ali i napretku 3ire
drustvene zajednice. Posjedovanje interkulturalnih kompetencija omogucava pojedincima da se
snadu u razlicitim etnickim, vjerskim i nacionalnim grupama, sto je klju¢no za napredak drustva
u cjelini. Ovaj rad istrazuje kako ucenici osnovnih Skola ocenjuju svoje interkulturalne
kompetencije, uzimajudi u obzir nivo obrazovanja njihovih roditelja, kao i materijalni status.
Podaci su prikuplieni pomocu specijalizovane skale samoprocjena interkulturalnih
kompetencija. Rezultati pokazuju da razlika u nivou samoprocjene interkulturalnih
kompetencija ucenika nije statisticki znacajna u odnosu na nivo obrazovanja roditelja niti
materijalni status ucenika. Ovi rezultati takode otvaraju prostor za dalja istrazivanja sa ciljem
razumevanja uzroka dobijenih rezultata.

Klju¢ne rijeci: interkulturalne kompetencije ucenika, nivo obrazovanja roditelja, materijalni
status.

INTERCULTURAL COMPETENCIES OF STUDENTS IN RELATION TO THEIR
PARENT'S LEVEL EDUCATION AND FINANCIAL STATUS

Abstract: Intercultural competences are key skills for living in modern society, as we are
constantly faced with the need to adapt and cooperate with people from different cultures. In
order to adapt successfully, it is necessary to develop new forms of behavior. Basic qualities
such as openness, tolerance and communication skills become essential for navigating such an
environment, and these skills should be learned from an early age. An upbringing that helps
children live and work in multicultural environments contributes to their personal development,
but also to the progress of the wider social community. Possessing intercultural competences
allows individuals to navigate in different ethnic, religious and national groups, which is crucial
for the progress of society as a whole. This paper investigates how elementary school students
assess their intercultural competences, taking into account the level of education of their
parents and their financial status. The data were collected using a specialized scale of self-
assessment of intercultural competences. The results show that the difference in the level of
self-assessment of intercultural competencesis not statistically significant in relation to the level
of education of parents or their financial status. These results also open space for further
research in order to understand the causes of the obtained results.

Uvod

Vaznost interkulturalnih kompetencija danas se prepoznaje u svakodnevnim situacijama koje
podrazumijevaju izgradnju pozitivnih odnosa i saradnju sa pripadnicima drugih kultura. Sve vise
postaju dio obrazovnog sistema i vjestine koje treba da se podsti¢u u vaspitno-obrazovnim
ustanovama. Cilj interkulturalnog vaspitanja bi trebalo prvenstveno da bude suzbijanje
diskriminacije, marginalizacije pojedinih grupa, kao i borba za ravnopravnost i suzivot razlicitih
kultura kroz medusobnu toleranciju. Kroz 3kolski plan i program, interkulturalne kompetencije se
razvijaju kroz umjetnost, strane jezike ali i kulturu religije. U Skolskoj pedagogiji na zapadu, ideje
interkuluturalizma se pominju veé od Cetrdesetih godina 20. vijeka (Montalto, 1982). Ideje
interkulturalizma je potrebno sve viSe promovisati i na prostoru Bosne i Hercegovine s obzirom na
razli¢itosti njenog stanovnistva. Interkulturalno vaspitanje treba da bude dio kompletnog
vaspitno-obrazovnog sistema na svim nivoima, od predskolskog do visokog obrazovanja ali i
obrazovanja odraslih. Posebnu paznju je potrebno posvetiti stru¢nom usavrsavanju prosvetnih
radnika ali i roditelja, kao najuticajnijih faktora vaspitanja djece. Nastavnike treba podsticati da budu
aktivni, da se zanimaju za dogadaje u zemlji i svijetu, da upoznaju relevantna istraZivanja i rasprave,
da sticu iskustvo boravka u drugim sredinama, da upoznaju razli¢ite medije i metode ucenja, da sami
eksperimentisu i inoviraju nastavu, kao i da sami posjeduju i razvijaju interkulturalne kompetencije
(Filipovi¢, 2021). Usavriavanije prosvetnih radnika je preduslov za postizanje boljih rezultata kako na
polju usvajanja opste-obrazovnih znanja tako i razvoja razlicitih kompetencija. Nivo razvijenosti
kooperativnih vjestina ne zavisi samo od spoljnih faktora u djetetovom okruzenju nego i od same
njegove li¢nosti, karaktera, temperamenta, kao i opstih sposobnosti.

Na pocetku je vazno razjasniti razliku izmedu dva pojma - interkulturalizma i multikulturalizma.
Multikulturalizam se odnosi na postojanje razli¢itih etnickih, kulturnih i nacionalnih grupa u istom
prostoru, ali to ne podrazumijeva nuzno njihovu medusobnu interakciju. MoZe se pojaviti u razli¢itim
oblicima, kao Sto su kooperativni, tradicionalni ili liberalni pristup, a svaki od njih ima razlicite
poglede na kulturnu raznolikost. Dok multikulturalizam mozZe uticati na smanjenje diskriminacije,
postoje kritike koje smatraju da samo postojanje razli¢itih grupa bez medusobne saradnje nije
dovoljno za napredak drustva. S druge strane, interkulturalizam stavlja akcenat na aktivnu saradnju
i medusobno postovanje razli¢itih kultura. Ovaj pristup je klju¢an za obrazovanje, jer promovise
razumijevanje i zajednicke vrijednosti medu razli¢itim grupama. U danadnjem svijetu, gdje drustva
postaju sve viSe interkulturalna, obrazovni sistem treba da osigura jednake Sanse za sve c¢lanove
drustva. Interkulturalne kompetencije postaju centralni element obrazovnih procesa, jer
omogucavaju izgradnju zajednickog suZivota, tolerancije i uzajamnog postovanja. Interkulturalno
obrazovanje treba da bude prisutno u svim fazama obrazovanja, pocevsi od predskolskog uzrasta,
a cilj je pripremiti djecu za Zivot u zajednici koja je kulturno i etni¢ki raznolika. U tom procesu, ucitelji
bi trebalo da razvijaju svoje sposobnosti za prepoznavanje i rjeSavanje kulturnih razlika. U tom
smislu, Skolski sistem ima klju¢nu ulogu u podsticanju djece da se poveZu s ljudima drugih kultura,
¢ime se pripremaju za izazove i prednosti Zivota u globalizovanom drustvu.

Teorijska utemeljenja razvoja interkulturalnih kompetencija
Helmsov model rasnog identiteta

Drustvo u kojem djeca odrastaju igra klju¢nu ulogu u oblikovanju njihovih stavova prema razlicitim
rasama. Ukoliko djeca odrastaju u okruzenju koje njeguje rasizam ili diskriminaciju, tesko je ocekivati
da ce razviti interkulturalne kompetencije. Djeca su sklona preuzimanju vrijednosti i stavova svog
okruZenja, pa je vazno stvoriti drustvenu atmosferu u kojoj su ravnopravnost, postovanje i
uvazavanje svih ljudi osnovni principi. Samo drustvo koje je utemeljeno na jednakostii medusobnom
poStovanju moze pomodi u oblikovanju generacija koje su spremne za interkulturalne izazove. Kada
se govori o borbi protiv rasne nejednakosti, vazno je napomenuti da promjena nije moguc¢a samo
kroz individualne napore. Potrebne su Sire drustvene strategije koje ukljucuju politicke, ekonomske

i socijalne promjene, kako bi se stvorilo pravedno drustvo koje vrednuje sve ljude, bez obzira na
njihovu rasu (Buzinki¢, 2016). Razumijevanje i primjena Helmsovog modela u obrazovnom procesu
moze igrati klju¢nu ulogu u stvaranju drustva u kojem su interkulturalne kompetencije i medusobno
postovanje prioriteti.

Helmsov model rasnog identiteta istraZzuje razvoj rasnog identiteta kroz Sest kljucnih faza, s
naglaskom na proces prepoznavanja, razumijevanja i napustanja rasizma, uz istovremeno razvijanje
pozitivnog identiteta medu bijelim osobama (Helms, 1993). Ovaj model detaljno prikazuje kako se
rasni identitet formira i mijenja kroz razli¢ite faze, koje su povezane i sa razvojem interkulturalnih
kompetencija.

Prva faza, faza kontakta, oznacava pocetak susreta s ljudima druge rase. U ovoj fazi osoba obi¢no
nije svjesna razlika medu rasama, sto znaci da ne prepoznaje postojanje rasnih razlika niti ih smatra
relevantnima. Razli¢itost se ne vidi kao nesto znadajno ili vrijedno razmatranja. U fazama
dezintegracije, osoba postepeno postaje svjesna postojanja rasnih razlika i nejednakosti, $to moze
izazvati osjecaj uznemirenosti. Ovo je trenutak u kojem pojedinac pocinje shvatati da postoje
duboko ukorijenjene drustvene nejednakosti koje idu u korist bijelih osoba, $to mozZe izazvati
unutrasnju konfuziju i nemir. Kroz faznu reintegracije, osoba razvija osecaj da je bijela rasa
superiorna u odnosu na crnu rasu i mogu dodi do izrazaja negativni stavovi prema osobama drugih
rasa. Ova faza je obiljeZzena postojanjem rasne nadmocnosti, ali i dubokim prezirom prema
pripadnicima crnih rasa. U ovoj fazi, osoba jos uvek nije spremna da odbaci stereotipe i predrasude
koje ima prema drugim rasama.

Faza pseudo nezavisnosti oznacava prelaznu tacku kada osoba postaje spremna za kontakt s
pripadnicima drugih rasa, ali i dalje je pod uticajem stavova i uvjerenja iz vlastite kulture. lako se
otvara prema razli¢itostima, osoba i dalje trazi razumijevanje i interpretaciju tih iskustava kroz filtere
vlastite kulture, 3to moZe ograniciti istinsku interakciju i razumijevanje. U fazama
uranjanjafizranjanja, osoba postepeno prelazi u dublje razumijevanje da ne postoji inherentna
nadmo¢ jedne rase nad drugom. Ova faza je klju¢na za razvoj interkulturalnih kompetencija, jer
osoba podinje da prepoznaje i vrednuje ravnotezu i jednakost medu kulturama, ¢ime se pravi
znadajan korak prema otklanjanju etnocentrizma. Poslednja faza, faza autonomije, trenutak je kada
osoba u potpunosti postaje spremna za medukulturnu interakciju, ne samo s ciliem komunikacije,
vec i sa sposobnoscu da zadrzi pozitivan odnos prema vlastitoj kulturnoj bastini i identitetu, dok u
isto vreme prihvata i postuje razlike drugih. Ova faza oznacava visok stepen interkulturalne
senzibilnosti i spremnosti za izgradnju medusobnih odnosa s osobama razli¢itih rasa (Helms, 1993).
Helmsov model se ne smatra samo nizom faza koje se jednostavno niZu jedna za drugom. On je alat
koji mozZe pomoc¢i u prepoznavanju barijera koje ljudi mogu imati u procesu razvoja interkulturalnih
kompetencija. Razumevanje ovih faza moze biti od velike pomo¢i u obrazovanju, jer moze pomodi
prosvetnim radnicima, roditeljima i drustvu u cjelini da bolje razumiju i oblikuju stavove prema rasnim
i kulturnim razlikama.

Interkulturalno vaspitanje

Interkulturalno vaspitanje je klju¢no za razvoj vjestina potrebnih za Zivot u savremenom drustvu, jer
omogucava djeci da se pripreme za Zivot u globalizovanom i multikulturnom okruzenju. Vaspitni
proces, koji je u velikoj mjeri pod uticajem nastavnika i vaspitaca, igra klju¢nu ulogu u oblikovanju
licnosti i socijalnih vjestina djece. Kroz odgovarajudi pristup, vaspitaci mogu pomodi da se razvije
pojedinac sposoban za saradnju i interakciju sa pripadnicima drugih kultura, umjesto da odrzi
zatvorenost i nesklonost prema razli¢itostima.

Jedan od osnovnih ciljeva interkulturalnog vaspitanja je oslobadanje od stereotipa i predrasuda.

Nasa uvjerenja o pripadnicima drugih kultura cesto se formiraju na osnovu nesvjesnih i unaprijed
donetih misljenja, koja mogu sprijeciti uspjeSnu komunikaciju i saradnju. Ako ve¢ u poc¢etku imamo

negativan stav prema osobi iz druge kulture, veca je vjerovatnoca da nece do¢i do produktivnog i
otvorenog dijaloga. Milton Benet (1993) isti¢e da je klju¢no promovisati pozitivan pristup ka
kulturnim razlikama i podsticati razvijanje stavova koji ukljucuju prihvatanje, a ne odbacivanje razlika.

Vazno je poceti od najranijeg uzrasta, kada djeca pocinju da istrazuju svoje okruzZenje i upoznaju
svijet. Ovaj proces interakcije sa okolinom, prema Vudhedu (2012), pomaze u stvaranju socijalnih
veza i zajednickih aktivnosti kroz koje djeca razvijaju sposobnost saradnje i komunikacije. Kroz
aktivnosti kao Sto su igre uloga i razne prezentacije, djeca mogu nauciti o tradicijama i obicajima
drugih naroda, te vidjeti razlike kao prilike za obogadivanje vlastitog ponasanja i razmisljanja.
Benetov model interkulturalne osjetljivosti jasno prikazuje kako pojedinci prolaze kroz razli¢ite faze
kada susrecu druge kulture. Pocetna faza je etnocentrizam, gdje ljudi percipiraju svoju kulturu kao
superiornu, a druge kulture kao inferiorne. Ova faza je u suprotnosti sa etnorelativizmom, koji
podrazumijeva sposobnost da se vidi vrijednost u razlic¢itostima i da se prepozna bogatstvo koje
druge kulture mogu donijeti. U ovom procesu klju¢no je pomodi djeci da shvate da biti razli¢it ne
znadi biti losiji. Stereotipi i negativna misljenja mogu se prevazi¢i kroz aktivnosti koje podsticu
postovanije prema tudim obicajima i tradicijama. Kroz ovakve aktivnosti, djeca ne samo da sti¢u vece
razumijevanje i poStovanje za druge, ve¢ uce i kako da nadu vrijednost u stvarima koje moZzda nisu
dio njihove svakodnevne stvarnosti.

Na kraju, interkulturalno vaspitanje nije samo ucenje o raznim kulturama, vec i proces razvoja li¢nih
vjestina potrebnih za uspjesno funkcionisanje u svijetu koji je sve viSe medusobno povezaniraznolik.
Kroz vaspitni proces, ucitelji i vaspitaci imaju odgovornost da usmjere djecu ka razvijanju otvorenog
stava prema svima, bez obzira na njihovu rasu, kulturu ili porijeklo.

Metodologija istrazivanja

Nakon teorijskog utemeljenja interkulturalnih kompetencija, neophodno je predstavitii metodoloski
okvir empirijsko-neeksperimentalnog istraZivanja. Proucavanje teorije je obuhvatilo literaturu
domacih i stranih autora iz oblasti pedagogije, psihologije, sociologije, filozofije itd. Teorijsko
utemeljenje zasnovano je na analizi Sirih i dubljih aspekata interkulturalnosti pa sve do definisanja
istraZivackog predmeta. S obzirom da empirijsko istraZivanje podrazumijeva odreden metodoloski
okvir, vazno je precizirati osnovne komponente istraZivanja.

Struktura uzorka

Uzorak ispitivanja je ¢inilo 1203 u¢enika osmih i devetih razreda od ¢ega 598 djecakai 605 djevojcica.
Kategorizacija ispitanika po osnovu nivoa obrazovanja roditelja nije bila moguca prema Sest
predvidenih kategorija (osnovna 3kola, srednja 3kola, visa skola, fakultet, master i doktorat) zbog
manjeg broja ispitanika u okviru pojedinih podgrupa. Izuzetno mali broj roditelja je sa osnovnom
Skolom, kao i nau¢nim zvanjem, pa su oni pridruzeni grupama srednja 3kola, odnosno visoka skola.
Podaci su prikupljeni pomocu Skale interkulturalnih kompetencija

Skala interkulturalnih kompetencija— SIK konstruisana je za potrebe ovog istraZivanja i sastoji se od
65 tvrdnji koje se odnose na razli¢ite interkulturalne kompetencije. Ispitanici na skali stavova
zaokruzuju stepen slaganja, odnosno u kojoj mjeri se slazu sa odredenom tvrdnjom. Skala
Likertovog tipa obuhvata iskaze koji se odnose na kulturalne, eti¢ke, nacionalne i vjerske razlicitosti.

Tabela 1. Struktura uzorka u odnosu na nivo obrazovanja majki ucenika

Nivo obrazovanja Obrazovanje majke Procenat
Srednja skola 611 50,80
Visoka Skola 592 49,20

Ukupno 1203 100,00

Po pitanju obrazovanja, broj oceva sa visokom skolom je nesto manji nego broj majki — 45,1% oceva
ima visoko obrazovanje dok isti nivo obrazovanja ima 49,2% majki.

Tabela 2. Struktura uzorka u odnosu na nivo obrazovanja oceva ucenika

Nivo obrazovanja Obrazovanje oca Procenat
Srednja Skola 661 54,90
Visoka Skola 542 45,10

Ukupno 1203 100,00

Struktura uzorka prema materijalnom statusu prikazana je u Tabeli 3. Od tri nivoa materijalnog
statusa, ispodprosjecan, prosjeCan i iznadprosjecan formirane su dvije kategorije prosjecan i
iznadprosjecan, jer je mali broj djece naveo da je ispodprosje¢nog materijalnog statusa.

Tabela 3. Struktura uzorka u odnosu na materijalni status ucenika

Materijalni status Broj ucenika Procenat
Prosjecan 1024 85,10
Iznadprosjecan 179 14,90
Ukupno 1203 100,00

Cilj istraZivanja

Cilj istrazivanja je da se identifikuju samoprocjene interkulturalnih kompetencija, te da se utvrdi
njihove razlike u odnosu na socio-pedagoska obiljezja u¢enika.

Za precizno sprovodenje istrazivanja definisana je jedna opsta hipoteza i tri pomo¢ne.
Opsta hipoteza

Ne postoje statisticki znacajne razlike u samoprocjenama interkulturalnih kompetencija, kod
ucenika u odnosu na njihova socio-pedagoska obiljeZja.

Pomocne hipoteze:

1. Ne postoji statisticki znacajna razlika izmedu stavova o interkulturalnim kompetencijama
prema ucenika utvrdenom faktorskom modelu u odnosu na nivo obrazovanja majke
ucenika osnovne skole;

2. Ne postoji statisticki znacajna razlika izmedu stavova o interkulturalnim kompetencijama
ucenika prema utvrdenom faktorskom modelu u odnosu na nivo obrazovanja oca ucenika
osnovne skole;

3. Ne postoji statisticki znacajna razlika izmedu stavova o interkulturalnim kompetencijama
ucenika prema utvrdenom faktorskom modelu u odnosu na materijalni status ucenika
osnovne skole.

Rezultati istrazivanja
Na osnovu postavljenih hipoteza istraZivanja ispitane su samoprocjene interkulturalnih
kompetencija u odnosu obrazovanje roditelja i materijalni status. U narednim podnaslovima bice
predstavljeni dobijeni rezultati istraZivanja.

Stavovi o interkulturalnim kompetencijama ucenika u odnosu na nivo obrazovanja majke

Poznato je da obrazovanje roditelja bitno utie na razli¢ite segmente vaspitanja. IstraZivanje se
bavilo i razlikama u stavovima o interkulturalnim kompetencijama djece u odnosu na obrazovni nivo

roditelja. Odredena teorijska polaziSta navode da obrazovanje roditelja moze imati uticaj na
kognitivne, socijalne i emocionalne sposobnosti djeteta preko roditeljske kognitivne stimulacije,
roditeljskog stila vaspitanja i linog angazovanja oko djece (Cudina Obradovi¢ i Obradovi¢, 1998).
Ovakvi navodi su dovoljan podsticaj za ispitivanje uticaja nivoa obrazovanja roditelja na razlicite
segmente sposobnosti djece, u konkretnom slucaju interkulturalne kompetencije. Kao $to vidimo na
osnovu podataka iz Tabele 4 ne postoji statisticki znacajna razlika u interkulturalnim stavovima
ucenika u zavisnosti od nivoa obrazovanja majke. Nesto pozitivnije stavove imaju ucenici ¢ije majke
imaju visok nivo obrazovanja, dok su homogeniji rezultati kod onih sa srednjim obrazovnim nivoom.
Kategorije osnovnoskolskog obrazovanja i nau¢nog zvanja grupisane su u srednje, odnosno visoko
obrazovanje s obzirom na to da je broj roditelja u tim grupama bio neznatan. Sli¢no istrazivanje
(Mikanovi¢, Kovacevi¢, Jevti¢ i Popovi¢, 2016) realizovano je na uzorku od 621 ucenika zavrsnih
razreda osnovne 3kole, gdje je dokazana razlika u stavovima ucenika u zavisnosti od nivoa
obrazovanja majke. Ucenici cije su majke na viSem obrazovnom nivou imali su pozitivnije
vrednovanje kulturnih obiljeZja i bolje komunikacijske vjestine. Ucenici ¢iji su roditelji vise obrazovani
lakSe prihvataju kulturne razlicitosti te imaju blaZe izraZzene stavove zatvorenosti za druge kulture.
Upravo za Lustiga i Kestera interkulturalna kompetencija je kontekstualno determinisana jer ona nije
individualna osobina, ve(¢ je karakteristika medusobnog druZenja, interakcije izmedu pojedinaca u
odredenoj grupi i situaciji. lako teorijska stanovista navode interkulturalnost kao rezultat razli¢itih
faktora, dokazana povezanost nije i empirijski utemeljena (Lustig & Koester, 2003).

Tabela 4. Interkulturalne kompetencije u odnosu na nivo obrazovanja majke

Obrazovanje N M SD t df Sig.
majke
Srednja Skola 611 87,90 14,46
Visoka Skola 592 88,87 15,11
1,14 1201 0,26

Kao Sto podaci iz prethodne tabele pokazuju, razlika izmedu interkulturalnih kompetencija ucenika
s obzirom na nivo obrazovanja majki nije statisticki znacajna.

Stavovi o interkulturalnim kompetencijama ucenika u odnosu na nivo obrazovanja oca

Rezultati stavova o interkulturalnim kompetencijama u¢enika u odnosu na nivo obrazovanja oca su
sli¢ni kao i kod nivoa obrazovanja majke. Nije se pokazala statisticki znacajna razlika u
interkulturalnim stavovima ucenika u zavisnosti od nivoa obrazovanja oca. Nesto pozitivnije stavove
imaju uenici ¢iji oCeviimaju visok nivo obrazovanja, dok suhomogeniji rezultati kod onih sa srednjim
obrazovnim nivoom. Kao i u prethodnoj analizi, kategorije su svedene na srednju i visoku 8kolu. Blaga
prednost djece ¢iji roditelji imaju visoku Skolu nije iznenadujuca, s obzirom na to da obrazovaniji
roditeljiimaju Sira znanja pa time i lak3e prihvataju razli¢itosti i nove kulture. Budu¢i da djeca najlakse
uce na primjeru roditelja, te da je otac u nasoj kulturi jo$ uvijek vaZzniji ¢lan porodice koga djeca
oponasaju, jasno je da odredena ponasanja usvoje ve¢ na ranom uzrastu. Po Hrvaticu i Pirslu (2007)
kompetentan vaspita¢ mora daima komunikacijske kompetencije, poznavanije svoje i drugih kultura,
postovanje, razumijevanje drugadijih sagovornika, kontinuirano sticanje znanja, kao i sposobnost
nestereotipnog misljenja. Upravo ovi teorijski navodi govore o vaZznosti obrazovanja roditelja sa
ciliem svestranog vaspitanja djeteta. lako razlika nije statisticki znac¢ajna, navedene indikacije se ipak
pronalaze u raznim teorijskim analizama.

Tabela 5. Interkulturalne kompetencije u odnosu na nivo obrazovanja oca

Obrazovanje N M SD t df Sig.
oca

Srednja skola 661 87,67 14,59

Visoka Skola 542 89,23 15,00

-1,82 1201 0,07

Na osnovu podataka iz Tabele 5 zaklju¢ujemo da nivo interkulturalnih kompetencija u¢enika nije
statisti¢ki znacajno razli¢it u odnosu na nivo obrazovanja oceva.

Stavovi o interkulturalnim kompetencijama u odnosu na materijalni status ucenika

Bez obzira na indirektan uticaj koji mozemo pronacdi u teorijskim razmatranjima, nase istrazivanje je
pokazalo da ne postoji statisticki znacajna razlika izmedu stavova o interkulturalnosti u odnosu na
materijalni status ucenika. lako je u istraZivanju predvidena i kategorija ispodprosjecnog
materijalnog statusa, nakon realizacije takvi ispitanici su svrstani u grupu prosjecnih, s obzirom da ih
je jako malo navelo da imaju ispodprosjecan materijalni status.

Tabela 6. Interkulturalne kompetencije u odnosu na materijalni status ucenika

Materijalni status N M SD t df Sig.
Prosjecan 1024 88,50 14,50
Iznadprosjecan 179 87,67 16,37
0,69 1201 0,49

Na osnovu podataka predstavljenih u Tabeli 6 zakljucujemo da ne postoji statisticki znacajna razlika
izmedu stavova o interkulturalnim kompetencijama ucenika i njihovog materijalnog statusa.

Na osnovu analize razlicitih istrazivanja bilo je mogude oclekivati da postoji indirektna povezanost
socioekonomskog statusa sa interkulturalnim kompetencijama. Porodice viSeg ekonomskog statusa
pruzaju djeci viSe prilika za izlete i putovanja, sto je prilika za razvoj interkulturalnih kompetencija.
Djeca koja odrastaju u boljim ekonomskim uslovima, bolje su pripremljena za savladavanje
obrazovnih izazova, razvijaju sposobnosti usvajanja znanja ali mogu biti i favorizovani od strane
ucitelja u odnosu na djecu niZeg socijalnog statusa (Bourdieu, 1973; lliSin, 2013). BrZe usvajanje
gradiva dovodi do boljeg Skolskog uspjeha, a Skolski uspjeh, kao 3to je ve¢ navedeno, preduslov je
razvoja interkulturalnih kompetencija. Sli¢na teorijska utemeljenja nalazimo i u postavkama
Raboteg-Sari¢a i sar. (Raboteg-Sari¢, Sakoman i Brajsa-Zganec, 2002), koji navodi da postoje
pozitivne korelacije Skolskog uspjeha i viSeg socioekonomskog statusa roditelja. Ekonomska moc¢ se
odraZava prvenstveno na mogucnost kupovine Skolskih materijala kako bi se podstakao kognitivni
razvoj. Bolji kognitivni razvoj dovodi do boljeg Skolskog uspjeha koji utice i na razvoj interkulturalnih
kompetencija.

Zakljucak

Razlika u stavovima o interkulturalnim kompetencijama nije statisticki znacajna u odnosu na
obrazovanje roditelja. Ucenici obrazovanijih roditelja postizu nesto pozitivnije stavove ali oni ipak
nisu znadajni. Pozitivnije stavove imaju ucenici ciji oCevi imaju visok nivo obrazovanja, dok su
homogeniji stavovi kod onih sa srednjim obrazovnim nivoom (srednja skola SD=14,15, visoka
SD=15,11). Teorijska razmatranja i razli¢ita istraZivanja nisu ujednacena po pitanju rezultata na ovom
polju, te je pitanje obrazovnog nivoa roditelja tema za neka buduca istraZivanja. Materijalni status
porodice iz koje djeca dolaze bitan je prediktor razli¢itih vjeStina, medutim, kada govorimo o
interkulturalnosti, nije utvrdena znacajna razlika. Ucenici prosje¢nog materijalnog stanja iskazuju
pozitivnije stavove na Skali interkulturalnih kompetencija, ali ta razlika nije statisticki znacajna.

